
					ఈ పుట అచ్చుదిద్దబడ్డది

 

ఱ్రాలుజుట్టుక కుండలాలువ్రేలగఁ బాద

చారులై చనుదెంచు వారలొకరు

తలలుమావుక ఛత్ర ధారులై యక్షయ

పాత్రబుచ్చుకవచ్చు వారలొకరు



గీ. అవని శ్రీరంగమున వేంకటాచలమున

యాత్రలొనరించువారల నాశ్రయించి

తీరికూర్చుండిగడియించు వారలొకరు

బహువిధంబులు వైష్ణవ వర్తనములు.



ఉ.దోసమువచ్చునంచు మదిఁదోచెడినందున కేమిసేయుదు౯

జేసినపాపమెప్పుడునుఁ జెప్పినఁబోవును వైష్ణవుం డుప

న్యాసముజేసెనా విడువ కారునెలల్ వినువారిమంగళా

శాసనశక్తియెట్టిదొకొ చప్పునఁదీరును లౌకికార్థముల్.



చ. వినుమని చెప్పబూనితిని వింతకు, నన్నెవరైనఁజెప్పవో 

యనివలికించిరా యనృతమాడగఁగారణమేమి మాటదా

చను చలికోతమందుసుమీ సంసరణ వ్రణపూర్ణశాంతికి౯ 

ఘనుడగువైష్ణవోత్తముముఖమ్మునఁబొందుమహోపదేశముల్. 



చ. చెవిఁబడరాదు సాంబ శశిశేఖరస్ శూలధరాదినామముల్

సవనము లెందుఁగానమికస్నానములాగళముల్ ప్రచారమా

వివిధము సంధ్యసంగ్రహము వెల్లువ లద్భుతకైతవాత్మసం

స్తవములు వైష్ణవోత్తముల తత్వములంగొనియాడశక్యమే.



ఉ. కోపమువచ్చునేమొమరి గొంచెము నాకంభయంబుదో చెడి

న్తాపము లెల్లఁదీర్చుటకుఁ దాపమె హేతువటండ్రు మంచిదే

పాపము వైష్ణనో త్తములు పల్కినదే నిజ మెట్టులంటిరా

వ్యాపకమైన వజ్రమును వజ్రమె ప్రయ్యలు సేయజాలెడి౯ 



శా. ప్రీతికా శిష్యు న కుళ సమాశ్రయణమ రి చేయుచోఁ బాహు

భీతిఁ గంపిలఁ జేసినథ్

విడువరుర్విన్నై ప్లైవుల్ నిర్దయుల్ [వుల్

“తాతాచార్యుల వారిముద్రబుజముల్ తప్పించుకోగోరి కా

లూతం బారిసవీపుదప్ప దనుఁబూర్వోక్తిప్రకారంబున.



ఉ. రచ్చలలోన నన్నుఁ బలు రవ్వలఁ బెట్టిన నేమి, వారికి౯ 

నచ్చిన నేమి, కాక మఱి నచ్చకయుండిన నేమి చెప్పెద౯

పిచ్చియొ వెఱ్రియో నిజము, బేర్మిని వైష్ణవుడెంత కాంచనం

బిచ్చిననంతమోక్షమను నీయకయుండినముక్తి లేదను౯.



చ. తిరుమణి విష్ణుడుండు సిరిదేటపడ౯ దిరుచూర్ణ మందు సు

స్థిరముగనుండు వైష్ణవుని దివ్యముఖంబుననిద్దరు౯ సదా

దరలక యుండ్రిక౯ దులసిఁ దామరనట్లనెయుండ్రటంచుఁబ

ల్కిరి హరులెందరో సిరులికెందరో తద్దరు లెందఱోధర౯.



ఉ. గౌరవమొప్పశిష్యులకుఁ గమ్మనితియ్యనిమంచిమంచి ప

ణ్ణేరములారగింపుడని నెయ్యమునందయచేసికొంచుసాల్

వారిబదేంటీదీకొరత లాగరు, లాగుటజెప్పునప్పుడా

చారులవారిజెప్పవలె స్మార్తులఁగీర్తుల నట్టుఁ బెట్టుఁడీ.



సీ. చల్డినై వేద్యముల్ చాటుననేగాని

               గ్రామదేవతఁ గొల్వ రాదటండ్రు

వఱుగు పచ్చడిదింట మఱుఁ గుమాటేకాని

       గోంగూర దఱికిరాఁ గూడదండ్రు

		 ఈ పేజీలో చివరి మార్పు 24 మార్చి 2023న 05:07కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

